Gjuetia e turpshme e ujérave té turbullt

Krijuar: Enjte, 19 Nentor 2015 16:11

Justinian Topulli

Armiku mé i madh i joni si muslimané éshté pércarja, dhe pér kété na ka siguruar si shpallja
hyjnore ashtu edhe historia, dhe sidomos kur kjo pércarje motivohet nga ¢éshtje dytésore apo
interesa té ngushta personale pushteti. Rasti mé tipik pér kété mé kujton Andaluzing, sesi ai
vend u copétua politikisht mes principatave, dhe sesi né fund ato bashképunonin me té tjerét
kundra njéra-tjetrés dhe né fund ishin pikérisht kéta té tjeré gé e zhbén Andaluziné nga té genit
njé vend musliman.

Té gjithé e ndjejné pércarjen dhe flasin pér bashkim, por kur té gjithé artikulojné faktin se ky
bashkim duhet béré mbi bazat e litarit t& Allahut, ata nénkuptojné veten e tyre, xhematin e tyre
ose ideologjiné apo frymén qé ata ndjekin, ajo éshté pér ta litari i Allahut né kohén e sotme.

Diskutimi i késaj teme éshté shumé i gjeré dhe aspak i lehté, sepse pérfshiné céshtje
doktrinare, metodike, historike, juridike etj. Megjithaté duke gené se, ne si muslimané i pérkasim
né kuptim té pérgjithshém sunijve, gé éshté edhe pérkatésia e shumicés dérmuese té
muslimanéve né mbaré botén, por i pérkasim edhe té njéjtit komb dhe vend ku jetojmé, na
duhet té gjejmé elementé té pérbashkéta t& sunizmit dhe interesit toné lokal si muslimané
shqiptar, pér tu béré bashké dhe mos shitur dhe braktisur njeri-tjetrin, pér interesa momentale
sektare apo edhe individuale.

Ajo gé té vjen keq né kéto momente té véshtira gqé kalojné muslimanét éshté fakti sesi
shfrytézohet situata e ngarkuar politikisht dhe emocionalisht e jomuslimanéve karshi nesh, pér
t'i ndérsyer ata kundra njé grupi apo fryme té caktuar mes nesh. Mé konkretisht sesi njé pjesé
duan ti faturojné terrorizmin frymés selefiste (g€ e emértojné edhe me termin vehabizém),
thjesht pér larje hesapesh té reja apo té vjetra apo pér hakmarrje sektare apo edhe pér
pérfitime individuale nga ndonjéri. Shembuj té dufit té kétij lloji ka nga té gjitha palét, mjafton
kétu té pérmendim rastin e vizités sé Presidentit turk né Shqipéri dhe deklaratés sé tij anti-
gyleniste dhe entuziazmit xhemator e sektar, gé shpértheu me até rast!

Eshté pér té ardhur keq gé ne si muslimané shqiptar nuk gjejmé dot gjuhén e pérbashkét pér tu
marré me hallet e bashkésisé soné&, por kérkojmé t'i zgjidhim ato duke pérjashtuar tjetrin, edhe
nése mjeti i pérdorur né kété rast éshté i turpshém dhe zullumqgaré.

E kemi théné shpesh heré té shkruar dhe té folur, né kafe dhe né auditoré, né kontakte private
dhe institucionale dhe do té vazhdojmé ta themi, edhe pse njé pjesé nuk do besojné né
singeritetin toné, se pér agq kohé sa nuk ka njé gjithépérfshirje reale né punét e Islamit né
Shqipéri, nga té gjithé muslimanét dhe fryma qé ata pérfagésojné, gjendja nuk ka pér tu
pérmirésuar. Tentativa pér té marré eskluzivitetin e pérfagésimit té fesé dhe muslimanéve né
kété vend, ndérkohé gé kjo béhet me metoda sektare dhe aspak morale, do té vazhdoj ta
démtoj jetén fetare islame né kété vend.

Terrorizmi dhe ekstremzimi dhe c¢do lloj deviance tjetér fetare, nuk luftohet dhe as shérohet

duke stisur realitete té pagena apo fryré té tjera qé jané né faza tepér embrionale, tepér té
brishta dhe té izoluara. Paturpésia mé e madhe éshté kur kéto béhen gjuhé mediatike e
individéve gé pérfagésojné institucionin. Institucioni apo mé sakté individét qé pérfagésojné
muslimanét e kétij vendi duhet té€ mésojné té sillen drejt, mbi té gjitha me xhematin, té cilin
pretendojné se e pérfaqésojné. Prirja pér té paré veten si etérit e Islamit né Shqipéri, thjesht pér
shkak té karriges gé mbajné, éshté sa jorealiste, por aq edhe démtuese. Ne e dimé shumé miré
se askush né kété vend nuk ka tagrin moral nga brezi yné, ta shes veten si trashégimtaré i
denjé atéror i muslimanéve té kétij vendi, sepse e dimé shumé& miré historiné gé na ndau
egérsisht dhe prerazi nga ata njeréz dhe ajo trashégimi. Sot pas dy dekadash e gjysmé
pérjetojmé njé realitet krejt tjetér, ndaj dhe tendenca pér tu shitur ashtu si¢ nuk jemi éshté
hipokrizi, e pér mé tepér béhet pér arsye sektare e ndonjéheré edhe té uléta individuale.

Institucionet mbi té gjitha pérbéhet nga njerézit, dhe njerézit kané pérkatési té caktuara sektare,
ideologjike etj. ndaj ai gé kapet né kété rast éshté institucioni dhe zyrat e tij dhe jo veté feja apo
pérfagésimi i tyre moral. Késhtu qé shembulli mé realist i yné éshté, ai i dy véllezérve, njéri pak
mé i madh né moshé&, né pérvojé, né dije né reputacion, né kontribut dhe ndikim xhemator, por
pa zé dhe pushtet institucional dhe pa organizim té miréfillté, dhe tjetri, mé i ri, mé me pak
pérvojé, dije fetare, ndikim dhe kontribut né xhemat, por mé i organizuar dhe me pushtet
institucional. Késhtu gé véllai mé i vogél nuk éshté aspak morale gé ta trajtojé mé t& madhin si
ati té birin, apo edhe si njerka fémijén e burrit; ndérkohé gé edhe véllai i madh nuk duhet ta
injorojé té voglin, apo edhe té sillet vende vende me hipokrizi ndaj tij, pér shkak té karriges gé ai
mban.

Edhe njéheré, mé duhet té theksojé, se nése nuk ka gjithépérfshirje né punét e fesé islame né
kété vend, por vetém tendenca pér té marré eskluzivitetin e saj, gjithmoné do té prodhohen njé
larmi reagimesh, njé pjesé do té béjné servilin, njé pjesé hipokritin, njé pjesé té singertin kritik
gé shikon punén e tij, njé pjesé indiferentin, por natyrisht edhe té tjeré, qé éshté e lehté té
merren me mendté. E ndérsa tendencat pér ta faturuar gjithé thelbin e problemit dhe dervitatet
e tij tjetérkund, jané vetém se shenja té analizés sektare apo gjuetisé né ujéra té turbullta.

